ՀԻՄՆԱՎՈՐՈՒՄ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ՈՒ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ ՆԱԽԱԳԾԻ

	1.
	Անհրաժեշտությունը

	
	   Կառավարության որոշման ընդունումը պայմանավորված է «Հայավտոկայարան» փակ բաժնետիրական ընկերության (այսուհետ` ՓԲԸ) ֆինանսական անկայուն վիճակով և  անհրաժեշտ է՝ ՓԲԸ-ի ֆինանսական վիճակը կայունացնելու և ընկերությանը ֆինանսական առողջացման տանելու նպատակով: 

	 2.
	Ընթացիկ վիճակը և խնդիրները
2020թ․ «COVID 19» համավարակն անմիջականորեն ազդել է ընկերության եկամուտների կրճատման վրա մոտավոր 70 տոկոսի չափով, և դեռևս  չի վերականգնվել ամբողջությամբ՝ հատկապես միջպետական  ուղևորփոխադրումների  մասով: Ընկերությունը վերսկսել է Իրանի միջպետական ուղևորափոխադրումները մոտ 3 ամիս առաջ, իսկ հուլիս ամսից  կվերսկսի  նաև միջպետական ուղևորափոխադրումները դեպի Ռուսաստանի Դաշնություն: Հարկ է նշել, որ կան ներմարզային  և միջմարզային  ուղևորափոխադրումներ, որոնք համավարակից հետո մինչ օրս  չեն շահագործվում:

Արդյունքում ՀՀ տարածքային կառավարման և ենթակառուցվածքների նախարարության կողմից ընկերության եկամուտների ու ծախսերի ուսումնասիրության և բնականոն գործունեության ապահովման համար անհրաժեշտ հատկացման գումարը գնահատվել է 52 583 400 ՀՀ դրամ։
Ընդ որում նախատեսվում է է ընկերությունը հանձնել հավատարմագրային կառավարման:

	
	

	3.
	Տվյալ բնագավառում իրականացվող քաղաքականությունը

	
	  Նախագիծը չի նա​խա​տեսում տվյալ բնագավառում իրականացվող գործող քաղաքականության փոփոխութ​յուն:


	4.
	Նախագծի մշակման գործընթացում ներգրավված ինստիտուտները և անձինք

	
	Նա​​խագիծը մշակվել է Տարածքային կառավարման և ենթակառուցվածքների նախարարության կողմից:


	5.
	Ակնկալվող արդյունք

	
	Նախագծի ընդունմամբ պայմանավորված ակնկալվող արդ​յունքը` «Հայավտոկայարան» ՓԲԸ-ի գործունեության բնականոն ընթացքի ապահովում: 


	6.
	Այլ տեղեկություններ  (եթե այդպիսիք առկա են)
Այլ տեղեկություններ չկան:

	7.
	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

     Նախագծի ընդունումը ՀՀ 2022 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
 

	8.
	    Իրավական  ակտի ընդունման կապակցությամբ  այլ նորմատիվ իրավական ակտերի ընդունման անհրաժեշտություն.
   Կառավարության նախագծի ընդունման  առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:



	9.
	     Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026թթ. ծրագրի «3. Ենթակառուցվածքների զարգացում» բաժնից, որով նախատեսվում է ենթակառուցվածքների որակի բարելավմանը ուղղված քայլերի իրականացում:   


